भारत सरकार
पर्यावरण, वन और जलवायु परिवर्तन मंत्रालय
राज्‍य सभा
अतारांकित प्रश्‍न सं. 23
30.11.2015 को उत्‍तर के लिए
दिल्ली और राष्ट्रीय राजधानी क्षेत्र में प्रदूषित वायु
के कारण होने वाली आत्महत्याएं
23. 
श्री बैष्णव परिडा: 


क्या पर्यावरण, वन और जलवायु परिवर्तन मंत्री यह बताने की कृपा करेंगे कि:

(क) 
क्या यह सच है कि दिल्ली और राष्ट्रीय राजधानी क्षेत्र में प्रदूषित वायु लोगों की आत्महत्या 
का कारण बन रही है;

(ख) 
क्या सरकार ने इस समस्या का अध्ययन करने के लिए किसी सर्वोच्च निकाय का गठन 
किया है और तत्संबंधी कोर्इ समाधान निकाला है;

(ग) 
क्या निर्दिष्ट स्थानों पर कूडा़-करकट फेंकने से भू-जल प्रदूषित हो रहा है और इस प्रकार से 
दिल्ली के लोगों की समस्याओं में बढो़तरी हो रही है; और
(घ) 
यदि हां, तो इस मुद्दे का समाधान करने के लिए कार्य-योजना सहित तत्संबंधी ब्यौरा क्या है?           
उत्‍तर 
पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार)
(श्री प्रकाश जावडेकर)
(क) और (ख)
पर्यावरण, वन और जलवायु परिवर्तन मंत्रालय के पास ऐसे कोई विशिष्‍ट आंकड़े/सूचनाएं उपलब्‍ध नहीं हैं जिनसे यह निष्‍कर्ष निकाला जा सके कि दिल्ली और राष्ट्रीय राजधानी क्षेत्र में प्रदूषित वायु लोगों की आत्महत्या का कारण बन रही है । इस समस्‍या का अध्‍ययन करने के लिए किसी सर्वोच्च निकाय का गठन नहीं किया गया है । 
(ग) और (घ)
माननीय उच्‍चतम न्‍यायालय के दिनांक 1 मार्च, 1996 के निदेशों के अनुसरण में केन्‍द्रीय प्रदूषण नियंत्रण बोर्ड द्वारा दिल्‍ली में नगरीय ठोस अपशिष्‍ट (एमएसडब्‍ल्‍यू) के प्रबंधन की निगरानी करने के लिए नियमित रूप से द्विमासिक निरीक्षण किया जा रहा है । दिल्‍ली में आठ खत्‍ता स्‍थलों के आस-पास के भू-जल की गुणवत्‍ता की निगरानी 06 हैवी मेटल्‍स के अलावा 15 भौतिक-रासायनिक पैरामीटरों के लिए की गई है और मिले-जुले परिणाम सामने आए हैं । अपशिष्‍ट प्रबंधन की रीतियों के अनुसार, अपशिष्‍ट का निस्‍तारण निर्दिष्‍ट स्‍थलों पर ही किया जाना चाहिए, जिनका प्रबंधन भू-जल प्रदूषण और लोगों की समस्‍याओं से बचने के लिए वैज्ञानिक रूप से किया जाता है । 
-2-
दिल्‍ली में एमएसडब्‍ल्‍यू के प्रबंधन में सुधार लाने के लिए सरकार ने अनेक कदम उठाए हैं/उठा रही है, जिनमें अन्‍य बातों के साथ-साथ, निम्‍नलिखित शामिल हैं:

· कूड़े के संग्रहण की रीति में सुधार जैसे घर-घर से कूड़े को उठाना ।
· ढलाव से कूड़े को एकत्र करने के लिए ट्रकों की फेरी की संख्‍या में वृद्धि करना ।
· स्रोत पर ही कूड़े को अलग करने के लिए रंगीन बिनों की शुरूआत करना । 
· करोल बाग जोन, पश्चिम जोन, मध्‍य जोन, दक्षिण जोन, सिटी जोन और एसपी जोन में नगरीय ठोस अपशिष्‍ट के एकत्रण तथा परिवहन का निजीकरण करना ।
· अपशिष्‍ट का पृथक्‍करण और सड़क के किनारे एकत्रीकरण करना ।
· बवाना में नए अभियंत्रित खत्‍ता स्‍थल को शुरू करना ।
· ओखला और बवाना में क्रमश: 200 एमटी प्रतिदिन और 1200 एमटी प्रतिदिन की क्षमता वाले एमएसडब्‍ल्‍यू कम्‍पोस्‍ट संयंत्र प्रचालन में हैं ।
· सुखदेव विहार का अपशिष्‍ट से ऊर्जा संयंत्र 1500 एमटी प्रतिदिन की क्षमता के साथ प्रचालन में है और इससे 16 मेगावाट बिजली का उत्‍पादन हो रहा है । 
· बवाना और गाजीपुर में 1300 एमटी प्रतिदिन और 1500 एमटी प्रतिदिन की क्षमता वाले दो अपशिष्‍ट से ऊर्जा संयंत्र प्रस्‍तावित हैं ।
· ठोस अपशिष्‍ट प्रबंधन नियमों में संशोधन किए गए हैं । 
******
